
1. Wayahna, Nia...

Nia anteng ngangais Iyan, adina, ku samping. Geus jam
sapuluh. Jam sakitu téh kuduna mah Nia aya di kelas. Diajar
cara babaturanana. Tapi tadi indungna meredih, “Wayahna
tong waka sakola deui nya. Ieu emah can kiat gugah.
Antosan warung. Nitip Iyan deuih.”

Geus tilu poé indungna gering. Ngalempréh di kamar.
Tadi isuk maksakeun ka Puskesmas, dijajapkeun ku ojég.
Dipariksa jeung dibéré ubar sababaraha bungkus.

“Bobokeun wé atuh Iyanna, Nia,” ceuk indungna. Sora-
na halon, semu ngageter. %5 7
) v"“Da teu acan tibra, Mah...,” témbal Nia bari anteng »
ngéyong. —

Enya. Hadéna Nia mah getén. Mun indungna keur
karerepet atawa keur riweuh ngaladangan nu balanja, Nia
sok hideng ngangais Iyan, adina nu kakara sataun satengah.
Atawa bébérés di jero imah; sasapu, ngepél, atawa kukum-
bah wadah.

Basa keur aya kénéh bapana gé, Nia mah da rapékan.
Tara ngahésékeun kolot. Tapi ayeuna mah bapa Nia geus
taya dikieuna. Opat bulan ka tukang maot, katarajang

